
Hverfisráð Grafarvogs 
 
Árið 2015, þriðjudaginn 27. janúar var haldinn 113. fundur hverfisráðs Grafarvogs.  
Fundurinn var haldinn í Miðgarði í Grafarvogi og hófst kl. 16:35. Viðstaddir voru 
Bergvin Oddsson, formaður, Guðbrandur Guðmundsson, Gísli Rafn Guðmundsson, 
Elísabet Gísladóttir og Herdís Anna Þorvaldsdóttir. Auk þeirra sátu fundinn Trausti 
Harðarson áheyrnarfulltrúi Framsóknar og flugvallarvina, Árni Guðmundsson, 
áheyrnarfulltrúi íbúasamtaka Grafarvogs, Ingólfur Björn Sigurðsson, áheyrnarfulltrúi 
íbúasamtaka Bryggjuhverfis, Margrét Richter, rekstrarstjóri í Miðgarði, og Hera 
Hallbera Björnsdóttir, verkefnastjóri í Miðgarði, sem jafnframt ritaði fundargerð.   

 
Þetta gerðist: 

 
1. Auglýsing og meðhöndlun styrkja frá hverfisráði Grafarvogs. Lagðar fram 

hugmyndir formanns frá 25. janúar 2015 að úthlutunarreglum hverfisráðs vegna 
styrkumsókna sem berast til ráðsins. 
Samþykkt. 
 

2. Lögð fram að nýjusvohljóðandi tillaga áheyrnarfulltrúa Framsóknar og 
flugvallavina frá fundi ráðsins þann 9. desember 2014: 

 
Hverfisráð Grafarvogs skorar á borgaryfirvöld að búa til veg sem fyrst sem 
auðveldar og tengir Bryggjuhverfi og aðra hluta Grafarvogs saman, þ.e. að 
hægt verði að keyra beint úr Bryggjuhverfinu t.d. undir Gullinbrúna og 
beint inn á aðalbraut Gullinbrúarvegs inn að umferðarljósum að 
Hamrahverfi og Foldahverfi. 

 
Hafnað með öllum greiddum atkvæðum. 
 
Bókun hverfisráðs: 

 
Hverfisráð Grafarvogs skorar á borgaryfirvöld að búa til veg sem fyrst sem 
auðveldar og tengir Bryggjuhverfi og aðra hluta Grafarvogs saman. 

 
Samþykkt með öllum greiddum atkvæðum. 
 

- Kl. 17.05 tekur Herdís Anna Þorvaldsdóttir sæti á fundinum. 
 
3. Lagt fram svar frá skrifstofu eigna- og atvinnuþróunar frá 14. janúar 2015 vegna 

bókunar hverfisráðs Grafarvogs frá fundi ráðsins þann 28. október 2014 um 
vöntun á leikskóla í Bryggjuhverfi. 
Frestað. 

 
Lagt fram bréf íþrótta- og tómstundaráðs, dags. 12. desember sl., þar sem óskað 
er eftir umsögn hverfisráðs Grafarvogs um hugmynd frá samráðsvefnum Betri 
Reykjavík um nýja opna og breiða vatnsrennibraut í sundlaug Grafarvogs.  
Bókun hverfisráðs: 
 

Hverfisráð Grafarvogs fagnar hugmynd um nýja opna og breiða rennibraut 
við sundlaug Grafarvogs og mælist til þess að slík rennibraut verði sett upp 
hið fyrsta. 
 

4. Lögð fram útskrift úr gerðarbók umhverfis- og skipulagsráðs frá 26. nóvember 
2014 varðandi breytingu á deiliskipulagi lóðar við Blikastaðaveg 2-8. 

 
5. Lögð fram útskrift úr gerðarbók umhverfis- og skipulags ráðs frá 10. desember 

2014 varðandi breytingu á deiliskipulagi á lóðum Tangar- og Naustabryggju. 
 
6. Áheyrnarfulltrúi Framsóknar og flugvallavina, leggur fram svohljóðandi tillögu: 
 



Hverfisráð Grafarvogs skorar á Reginn, eiganda Egilshallar, og 
borgaryfirvöld að skoða betri útfærslu á bílastæðalausnum við Egilshöllina. 
T.d. með því að gera öll 20 bílastæðin við aðalinngang hallarinnar að 
skammtímastæðum, þ.e. max 15 mínútur þannig að þau séu eingöngu nýtt 
til að leggja bíl meðan hlaupið er inn með barn á æfingu eða til að sækja 
barn á æfingu. Einnig væri vert að skoða hvort hægt sé að fjölga 
bílastæðum við bakinngang, þ.e. við útigrasvelli og svo með langhliðinni 
frá þeim útivöllum og upp að aðalbílastæðum. 
 

Frestað. 
 

Áheyrnarfulltrúi Framsóknar og flugvallavina, leggur fram svohljóðandi tillögu: 
 

Hverfisráð setji á dagskrá hjá sér og óski eftir að nýr frostjóri Strætó bs. 
komi á fund ráðsins og kynni leiðakerfi Strætó bs. og hvernig það nýtist 
Grafarvogsbúum. Til þeirra kynningar og umræðu verði einnit leitað til 
framkvæmdastjóra Fjölnis að taka þátt í umræðum þannig að saman geti 
þessir þrír aðilar, þ.e. hverfisráð Grafarvogs, Strætó bs. og Fjölnir, metið 
styrk og hvað bæta þarf í sameiningu svo leiðarkerfið nýtist 
Grafarvogsbúum sem best. 

 
Samþykkt. 
 
Áheyrnarfulltrúi íbúasamtaka Grafarvogs, leggur fram svohljóðandi tillögu: 

Áheyrnarfulltrúi íbúasamtaka Grafarvogs leggur fram tillögu um að 
hverfisráð Grafarvogs óski eftir að fá skýrlsu sem gerð var eftir nýlega 
úttekt á stefnu Skóla- og frístundasviða og sameiningar skóla í borginni. 
 

Samþykkt. 
 

Fundi slitið kl. 17:40 
 

Bergvin Oddsson 
 

Guðbrandur Guðmundsson Elísabet Gísladóttir 
Gísli Rafn Guðmundsson Herdís Anna Þorvaldsdóttir 


